भारत सरकार
रेल मंत्रालय
राज्‍य सभा
अतारांकित प्रश्‍न सं. 306
06.12.2013 को दिया जाने वाला उत्तर
उच्‍च स्‍तरीय सुरक्षा समीक्षा समिति की सिफारिशें
306. 
श्री पीयूष गोयल :
क्‍या रेल मंत्री यह बताने की कृपा करेंगे कि :
(1) क्‍या रेलवे ने उच्‍च-स्‍तरीय सुरक्षा समीक्षा समिति की सिफारिशों को मान लिया है;
(2) यदि हां, तो तत्‍संबंधी ब्‍यौरा क्‍या है और उक्‍त सिफारिशों के कार्यान्‍वयन के लिए क्‍या कार्य-योजना तैयार की गई है;
(3) क्‍या रेलवे के अग्नि  सुरक्षा संपरीक्षा दल ने नई दिल्‍ली रेलवे स्‍टेशन के परिसर में पाए गए त्रुटिपूर्ण सुरक्षा प्रबंधों और अन्‍य कमियों का उल्‍लेख किया है; और
(4) यदि हां, तो तत्‍संबंधी ब्‍यौरा क्‍या है, और रेलवे द्वारा इस संबंध में की गई व्‍यवस्‍था की जा रही सुधारात्‍मक कार्रवाई का ब्‍यौरा क्‍या है?
उत्तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) से (घ) एक विवरण सभापटल पर रख दिया गया है। 
****

उच्‍च स्‍तरीय संरक्षा समिति की सिफारिशों के संबंध में 06.12.2013 को राज्‍य सभा में     श्री पीयूष गोयल द्वारा पूछा जाने वाला अतारांकित प्रश्‍न संख्‍या 306 के भाग (क) से (घ) तक के उत्‍तर से संबंधित विवरण :
(क) और (ख)  देश में गाड़ी सेवाओं के सुरक्षित चालन के संबंध में सभी तकनीकी और प्रौद्योगिकी संबंधी पहलूओं में अध्‍ययन करने के लिए डा. अनिल काकोडकर, भूतपूर्व अध्‍यक्ष, परमाणु उर्जा आयोग की अध्‍यक्षता के अंतर्गत रेल मंत्रालय द्वारा एक उच्‍च स्‍तरीय संरक्षा समिति गठित की गई। समिति ने रेल मंत्रालय को अपनी रिपोर्ट प्रस्‍तुत कर दी है। इस समिति ने अपनी रिपोर्ट में 106 सिफारिशें की हैं, जो निम्‍नलिखित हैं:  सामान्‍य संरक्षा मामले , संगठनात्‍मक संरचना , कार्यशील स्‍तर पर स‍शक्तिकरण , संरक्षा संबंधित कार्य एवं मुद्दें , महत्‍वपूर्ण संरक्षा कोटियों में रिक्‍त पद एवं जनशक्ति नियोजन मामलें , महत्‍वपूर्ण संरक्षा संबंधी कलपुर्जों की कमी, बाहरी हस्‍तक्षेप, अतिक्रमण एवं तोड़-फोड़, सिगनल, दूरसंचार और गाड़ी सुरक्षा, चल स्‍टाक, रेलपथ, पुल, समपार, शिक्षा एवं प्रशिक्षण पर जोर देते हुए मानव संसाधन विकास, भारतीय रेल पर प्रशिक्षण संस्‍थान और भारतीय रेल पर रिसर्च ईको-सिस्‍टम और संरक्षा संरचना। 
वर्तमान में समिति की सिफारिशें रेल मंत्रालय के जांचाधीन हैं। 
(ग) से (घ) रेल मंत्रालय ने कुछ चुने हुइ रेलवे स्‍टेशनों, कोचिंग डिपुओं, वर्कशॉप आदि  में अतिरिक्‍त उन्‍नयन के आवश्‍यक क्षेत्रों की पहचान करने और जांच के आकलन के  लिए दो पृथक फायर सेफ्टी टीमों को गठित किया है। इस संबंध में फायर सेफ्टी टीम ने 08.01.2013 को नई दिल्‍ली रेलवे स्‍टेशन पर एक निरीक्षण किया और पाया कि कुछ आग बुझाने के उपकरणों, क्‍लोज सर्किट टेलीविजन कैमरों (सीसीटीवी) और बैगेज स्‍केनरों में कुछ समस्‍याएं हैं। पहले ही तत्‍काल उपचारात्‍मक उपाय किए गए हैं। 
****

